
z-zmien tal-Gdid Testment huwa zmien l-espansjoni ta’ I-Imperu Ruman. Fil-Provingji

ta’ l-Imperu il-gurisdizzjoni suprema kienet f’idejn ir-Rumani li mbaghad hallew intatti
hafna mic-cirkostanzi legali u politi¢i. Allura, per ezempju, fi zmien il-hakma ta’ Erodi
1-Kbir, fil-Palestina kellna stat Lhudi; u anke meta fis-sena 6 wara Kristu l-Lhudija waqghet
taht il-gurisdizzjoni diretta ta’ Gvernatur Ruman, is-Sanhedrin seta’ jkompli jezercita
l-uffic¢ju tieghu bhala l-awtoritaLhudija suprema. L-oghla poter gudizzjarju kien f’idejn il-

Gvernatur Ruman, imma s-Sanhedrin kellu d-dritt li jkompli jorganizza il-kult fit-Tempju ta’

Gerusalemm u l-karattru
tal-hajja Lhudija. II-Lhud
biss kellhom joqoghdu
attenti li jipprovokaw
l-awtoritajiet Rumani.
II-Lhud tad-Diaspora,
jigifieri dawk li kienu jghixu
barra l-Palestina, kellhom
il-protezzjoni tal-privileggi
li I-Imperatur Ruman kien
tahom. Setghu iwaqqfu
sinagogi, jorganizzaw
il-kult u jinsistu fuq
l-osservanza tal-Ligi ta
Mose’ fost il-Lhud. Anke
jekk din l-osservanza
kienet tiddistingwihom
mill-ohrajn, huma kienu
parti integrali tas-so¢jeta in
generali u fosthom wiehed
seta’ jsib merkanti zghar,
haddiema tas-sengha, atturi
u sahansitra tallaba!
I¢-cirkustanzi ekonomici
tal-Lhud fil-Palestini
nistghu nghidu li kienu
modesti. Kienu biss gruppi
zghar ta’ nies, mill-klassi
gholja f’Gerusalemm u
l-proprjetarji fil-Galilija
li nistghu nghidu li kienu
qeghdin tajjeb hafna. II-
bicca 1-kbira tal-poplu
kienu jaqilghu 1-hobza
ta’ kuljum mill-biedja,
mis-snajja’ u minn xi
negozju zghir. Il-biedja
kienet aktar ikkoncentrata
fit-tramuntana, filwat li
1-Lhudija kienet tippresta
ruhha aktar ghall-merghat
tal-bhejjem. Madwar il-
Bahar tal-Galilija hafna
kienu jaqilghu l-hobza ta’
kuljum mis-sajd filwaqt li
fil-Wied tal-Gordan wiehed
seta jsib il-koltivazzjoni
tad-dwieli u tas-sigar
tat-tin. Kulhadd kellu
jahdem iebes biex ighix...
barra l-pubblikani li kienu
jigbru t-taxxi f’isem ir-
Rumani. Kien zmien ta’

fagar u mizerja, anke jekk
f’Gerusalemm wiehed seta’
jsib diversi swieq li holqu
ftit prosperita In-nies ta’
Gerusalemm kellhom fama
mhux dejjem tajba f'dak

li ghandu x’jagsam mal-
bejgh! Is-serq kien komuni
hafna fit-toroq li kienu
jiehdu lejn Gerusalemm u
ghal hafna ragunijiet bhal
dawn diversi familji Lhud
kienu jippreferu jemigraw
u jghixu fil-komunitajiet
Lhud fid-Diaspora.

IlI-familja Lhudija kienet
tghix f'dar zghira. Bil-
lejl kulhadd kien jintasab
f’kamra wahda (Lq 11,

7). Il-missier kien jagla’
1-hobza ta’ kuljum biex
jindokra lill-familja tieghu
u jghallem il-Ligi ta Mose’
lil uliedu subien. Il-mara
ma kenitx titgies indaqs
mar-ragel.

Fil-Gudajizmu iz-
zwieg kien jitqies bhala
kmandament divin (Gen
1, 28). Iz-zwigijiet kienu
jsiru fiz-zghozija bikrija:
l-irgiel kienu jizzewgu
bejn it-tmintax u l-erbgha
u ghoxrin sena, filwaqt li
l-mara kien ikollha bejn
tnax u erbatax-il sena. Bl-
gherusija iz-zghazagh kienu
jitqiesu bhala legalment
ta’ xulxin u din kienet issir
permezz ta’ ftehim legali
ma missier il-mara. Qabel
iz-zwieg ir-ragel kellu
jwieghed f’sem il-mara
obbligazzjoni ta’ somma
ta’ flus li tinghata lill-mara
fil-kaz li jiddivorzjaha jew
fil-kaz li jmut. L-gherusija
setghet tinhall biss permezz
tal-kitba tad-divorzju, u
wara z-zwieg id-divorzju
kien prerogativa tar-ragel
li seta’ jibghat lil martu
bil-kitba tad-divorzju.

Minhabba s-somma tal-flus
li kellha tinghata fil-kaz
tad-divorzju, dan ma kienx
komuni!

In-nisa kienu jitqiesu
bhala inferjuri ghall-
irgiel: fil-fatt ma setghux
ikunu xhud fil-qorti u
lanqas setghu jiehdu parti
attiva fil-kult. Fit-Tempju
kellhom biss permess li
jaslu sal-Bitha tan-Nisa
u fis-sinagoga setghu
biss jippartecipaw billi
jisimghu. Kienu obbligati
jharsu l-projbizzjonijiet
tal-Ligi ta Mosé imma ma
kinux obbligati jzommu
l-kmandamenti kollha jew
jistudjaw l-istess Ligi.

L-ilsiera, bhan-nisa,
kienu obbligati jharsu
l-projbizzjonijiet tal-
Ligi ta Mosé imma ma
kenux obbligati jzommu
l-kmandamenti kollha. Sid
Lhudi kellu jehles lill-ilsiera
fis-sena sabbatika, jigifieri
almenu seba’ snin wara li
jkun dahhalhom mieghu.
Ghaliex I-ilsir Lhudi kellu
l-protezzjoni tal-Ligi ta’
Mose l-ilsiera mhux Lhud
li kellhom jahdmu ma’
sidien Lhud, spiss kienu
jduru lejn il-Gudajizmu
bhala proseliti. Imma
rridu niftakru li peress li
ftit kienu n-nies ghonja
fil-Palestina, il-prezenza
ta’ ilsiera kien zghir. Barra
minn hekk, il-Lhud li kienu
jinbieghu ilsiera, spiss kienu
jsibu Lhud huthom li kienu
jhallsulhom biex jifduhom.
Dawn kienu jissejhu hielsa
u kellhom anke s-sinagogi
taghhom (Atti 6, 9)

